
Á Á śrīdakṣiṇaśēṣācalēśa śrīnivāsa
bhagavanmaṅgaḻam Á Á

śriyaḥ kāntāya kalyāṇanidhayē nidhayē’rthinām Á
śrīvēṅkaṭa nivāsāya śrīnivāsāya maṅgalam Á Á 1 Á Á
śrīmaddakṣiṇaśēṣādri śiraspadavihāriṇē Á
prasannavēṅkaṭēśāya śrīnivāsāya maṅgalam Á Á 2 Á Á
sarvamaṅgalarūpāya sarvamaṅgalamūrtayē Á
sarvamaṅgaladāyāstu śrīnivāsāya maṅgalam Á Á 3 Á Á
sarvabhūtaśaraṇyāya sarvapraṇatabandhavē Á
sarvakarmabhirarcyāya śrīnivāsāya maṅgalam Á Á 4 Á Á
sarvāntarātmanē sarvavapuṣē sarvaśaktayē Á
sarvajñāya brahmaṇē’stu śrīnivāsāya maṅgalam Á Á 5 Á Á
chatratphaṇālibhōgīndrabhōgāntassthānamīyuṣē Á
caturbhujāya bhadrāya śrīnivāsāya maṅgalam Á Á 6 Á Á
sarva vēdaikavēdyāya sarvavēdānvijānatē Á
sarvalōkanivāsāya śrīnivāsāya maṅgalam Á Á 7 Á Á
ādikōlēna cakrēṇa vāmadakṣiṇapārśvayōḥ Á
bhāsvarāya śriyaḥ patyē śrīnivāsāya maṅgalam Á Á 8 Á Á

vāmadakṣiṇapāṇibhyāṃ pāñcajanyasudarśanau Á
mudāsadādadhānāya śrīnivāsāya maṅgalam Á Á 9 Á Á
namēdaṃ matpadaṃ bhakta sutarassyādbhavastava Á
iti sūcayatē dōrbhyāṃ śrīnivāsāya maṅgalam Á Á 10 Á Á
satāṃ bhaktyāprapattyā vā prasannāya dayālavē Á
apavargapradāyāstu śrīnivāsāya maṅgalam Á Á 11 Á Á
astrabhūṣaṇatāpannasarvatattvāya māyinē Á
sarvēśvarēśvarāyāstu śrīnivāsāya maṅgalam Á Á 12 Á Á
sarvaśrutyabhinūtāya sarvaśrēyōvidhāyinē Á
śriyaḥ kāntāya pūrṇāya śrīnivāsāya maṅgalam Á Á 13 Á Á
caturmukhādibhiḥ sarvaiḥ pūjyamānāya nirjaraiḥ Á
bhaktānāṃ sulabhāyāstu śrīnivāsāya maṅgalam Á Á 14 Á Á
ramānityavihārāḍhyaviśālaśubhavakṣasē Á
viśvakalyāṇarūpāya śrīnivāsāya maṅgalam Á Á 15 Á Á
upatyakādhityakayōrdakṣiṇasyāhibhūbhṛtaḥ Á
dvidhā hanumatārcyāya śrīnivāsāya maṅgalam Á Á 16 Á Á
dharmasthāpanasadrakṣāduṣkṛddhvaṃsaphalān bahūn Á
bhāvānāśrayatē divyān śrīnivāsāya maṅgalam Á Á 17 Á Á
maṅgaḻāśāsanaparaissuraissarvainarairapi Á
ācāryaiścārcitāyāntu śrīnivāsāya maṅgalam Á Á 18 Á Á
śrīsītārāmasadbhakta hṛdayāṃbujavāsinē Á
tadbhaktābhīṣṭadāyāstu śrīnivāsāya maṅgalam Á Á 19 Á Á

vātsyarāghavasūryuktaṃ śrīnivāsasya maṅgalam Á
śubhadaṃ yaḥ paṭhēnnityaṃ sa bhavētsarvamaṅgalaḥ Á Á 20 Á Á
Á Á iti śrīdakṣiṇaśēṣācalēśa śrīnivāsa bhagavanmaṅgaḻaṃ samāptam Á Á

